MIXIOLARIAK

BADIOLA'TAR LEONARDO

Franzizkotarra

"EMAN DA ZABAL ZAZU"

Emon, emonkorra izan, eta frutua zabaldu, orra or,
izadiaren eta gizadiaren zeregifiik goresgarriena.

"Gernika'ko arbolak", fruturik onenak emon eta za-
baldu ditu mundu guztian, batez be, euskaldun zin-
tzoen biotzetan. Zelako frutuak? Azkatasuna eta aber-
tzaletasuna, eusko abendaren eta legearen leialtasuna.

Laterri askotan, Euskal Etxeetan, ikusi ditut Gerni-
ka'ko aretxaren landare bigun eta joriak. Biotz-eragin
samur ta gozatsua nabaitzen da euren gerizpean.

Bafia landarerik ederrenak, orraitio, Gernika'ko are-
txaren gerizpean sorturiko giza-seme jatorrak ditugu.
Gizon burutsu ta jakintsuak, lege-gizonak, erri agintari
izen aundikoak, euskera-zale txit argiak, elerti ta ere-
serti zelaietan 0so argi eta trebeak, maixu jakintunak,
eliz gizon eta mixiolari santuak.

Euren artean eliz-gizon bat aitatu nai dot idaz-lan
ontan: BADIOLA'TAR LEONARDO, franzizkotar ja-
torra, mixiolari ospetsua, eta eliz-legeetan gorengo
maillakoa. "Eman da zabal zazu". Aita Leonardok
bete-betean eta oparo zabalduko dau Barri Onaren azia
eta Kristo'ren grazia.

GAITASUNA

Badiola'tar Leonardo Gernika erri ederrean jaioa
dogu. (1856, jorraillak 8) Naiz ta sendia edo familia
izan gizartearen atea eta asiera, jaiobarri dan ume ba-
koitzaren aurrean itaun au egin geinke: "Zer izango da
gero ume au?. Izan be ume askok sortzetiko gaitasuna
ekarri dakarre. "Artze ona dau ume onek", esan oi
dogu gure artean.

Sortzetiko gaitasun ori azaldu eta agertuteko, base-
rrietako umeek ez dabe izan beti aukera eta erreztasunik,
batez be joan diran gizaldietan. Zabalduko al dira gure
baserrietako mutikoentzat etorkizun argiaren ateak?.
Bai, zorionez. Kristo gure Jaunaren izenean ibilliko dira
abadeak eta prailleak gure errietako mutiko bigun eta
biotz onekoak eliz-ikastetxeetara eroaten. An artuko
dabe euren buru eta biotz garbietan azirik onena eta
azierarik bikafiena. Andik sortuko dira eliz-gizon jakin-
tsuak, gotzain aipagarriak, mixiolari gartsuak, baita be,
gizartean gizon burutsu eta buruzuagi izango diranak.

Euretatik bat Leonardo Badiola dogu. Franzizkota-
rren ikastetxean, beingo-beingoan, erakusten dau bere

izate eta buruaren bizitasun. Amabi urte bete orduko
Peru'ra ekarria izango da. Eta emen eliz-ikasteak amai-
turik Meza Barria emongo dau. (1879, dagonillak 7).

Bere lenengo eginbearra gazteen aziera eta mixio-
lanak izango dira. Eginbide onetan berarizko garra eta
trebetasun agertzen daualako, Peru'ko franzizkotarren
ikastetxe guztien kargudun egifia da. (1903-1907).

Peru'ko franzizkotarren artean Probintzia barria
sortu zanean, emengo Nagusi izentatua izango da. Oin-
txe bai agirian ipifii bearko ditu bere buruaren zurtasu-
na, bere izakera osoaren gaitasuna, eta agintaritzarako
egokitasuna.

Bere Nagusitzari dagokionez, bi bider, Erroma'ra
joango da franzizkotarren Batzar Nagusira. (1909-
1921).

Gure artean esan oi dogu: "Gizon asko eta prakadun
gitxi". Lurralde onetan be esan bearko: "Kristifiauak
ugari, bafio mixiolariak urri". Ori dala ta, egifialak
egingo ditu Kristo'ren mixiolariak, an eta emen, batu
ta egokitzeko.

NAUSIGOA

Prailleen artean agintaritza eta nausigoa? Ondo al
dago ori?. Egia esateko, gizartearen bizibidean beti eta
edonun bear dira aginduak eta agintariak. Bafa Kristo
gure Jaunaren bidetik: "Zuen artean aundiena izan nai
dauana, bedi zuen serbitzari". 1zan be franzizkotarren
artean euren buru diranai "Serbitzaria" esaten dautse.

Aita Leonardo beti izango da serbitzari ona, zuzena
eta leiala. Ortarako aparteko ganora eta iasa dau. Ori-
gaitik ogeitamar urtetik gora franzizkotarren etxeetan
izango da Nagusi eta Probintzialaren ordezkari. Ikuste-
koa da, ba, zefien trebea ta baliotsua dan gure aita Leo-
nardo!

Eliz-legeetan aparteko maixutasuna adierazoten dau
eta bere iritzi jakintsuak entzutera etorriko dira Nun-
zioa ta Gotzaifiak, eliz-irakasle ta abadeak.

Lurralde ontarako argi ederra izan zan aita Leonar-
do, zerurako biztu zan 90 urte zituala (1946).

Goian bego Gernika'ko seme argia ta ospetsua,
"eman da zabal zazu munduan frutua™.

